
				এই পাতাটির মুদ্রণ সংশোধন করা প্রয়োজন। 
রাগবি এবং ফুটবল।
১১৩ এই হলঘর চকের উপরে, এটা একটা মস্ত ঘর, আন্দাজ ত্রিশ ফুট লম্বা এবং আঠার ফুট উচু। লম্বালম্বি সমস্ত ঘর জুড়িয়া দুখানি টেবিল। পাশে দুটি বড় বড় অগ্নিস্থলী, গগন করিয়া আগুন জ্বলিতেছে। উহারই একটার ধারে জন বার ছেলে বসিয়া দাঁড়াইয়া আছে। তাদের মধ্যে কয়েকজন ইষ্টকে চীৎকার করিয়া দাড়াইতে বলিল, কিন্তু সে তাহার সঙ্গীটিকে লইয়া তীরের বেগে ছুটিয়া একবারে লম্বা অন্ধকার পথ-দালানের মধ্যে আসিয়া উত্তীর্ণ হইল। এই পথ-দালানগুলির গায়েই পড়ার ঘর এবং শেষ দিকে একটি করিয়া অগ্নিস্থলী। সে সব শেষ পথ-দালানটির গায়ে অমনই একটি ঘরের ভিতর আমাদের গল্পের নায়ককে লইয়া চকিতের মধ্যে ঢুকিয়া ঝনাৎ করিয়া দরজা আঁটিয়া দিল, যেন হলঘর হইতে কেহ তাহাদের অনুসরণ না করিতে পারে। এতক্ষণে টম রাগবির ছাত্রের দুর্গের মধ্যে প্রথম প্রবেশ করিল।
সে আলাদা আলাদা পড়ার ঘরের জন্য প্রস্তুত ছিল না, সুতরাং এই দৌলতখানা দেখিয়া তাহার আনন্দ ও বিস্ময় বড় কম হয় নাই।
| অবশ্য ঘরটি তেমন বড় নয় অর্থাৎ প্রায় ৬ ফুট দীর্ঘে ও ৪ ফুট প্রস্থে হইবে। বেশ আলােদার ও বলা যায় না কেন না জানালায় শিক ও ঝাঝরি আঁটা। একতলা ঘরের হাতার দিকে যে সব পড়ার ঘর তাহাতে এইরূপ ছছাটখাট সতর্কতা অবলম্বন করা আবশ্যক ছিল, যাহাতে তালাবন্ধের পর ছেলেরা ঐ দিক দিয়া বাহির হইয়া যাইতে এবং নিষিদ্ধ জিনিষের আমদানি করিতে না পারে। কিন্তু টমের মনে হইল যে ঘরটি তবুও নিরতিশয় আরামপ্রদ। ঐ সেধারে জানালার নীচে একখানি চতুষ্কোণ টেবিল পাতা, তাহাতে একখানি সম্ভব মত পরিষ্কার, আস্ত লাল-নীল চৌখুপি চাদর আস্তৃত। একদিকে একখানি শক্ত গদি-আঁটা লাল কাপড়ে মোেড় সােফা, দেওয়ালের গা পর্যন্ত ঘেষিয়া রহিয়াছে,

